
9. 10. Kap.
St. Lukas





sieloid hævatet, mutto bæsstet. Ja si nubbe siddi vulgge.

57 Mutto dappatuvui, go si maŧkašæmen legje, de celki muttom sunji: hærračam! mon čuovom du gosaikkenessi don manak.

58 Ja Jesus sunji celki: rievvanin biejok læk, ja alme loddin bæssek; mutto olbmu barnest i læk man vuosstai oaives doarjot.

59 Mutto nubbe olbmui son celki: čuovo muo! Mutto dat celki: hærračam! suova muo vuost vuolgget aččam havdadet.

60 Mutto Jesus sunji celki: adde jabmidi jabmidæsek havdadet; mutto vuolge don ja sarned Ibmel valddegodde.

61 Mutto maida nubbe celki: hærračam! mon čuovom du, mutto suova muo vuost muo goađe olbmuidi ærrodiervuođaid dakkat.

62 Mutto Jesus sunji celki: i oftage, gutte gieđas bælddoruovde ala bigja, ja maŋŋa bællai gæčča, dokkalaš læ Ibmel valddegoddai.



10. Kapittal.




1 Ja dastmaŋŋel asati hærra maida čiečča loǥe ærrasid, ja audastes sin vuolgati guoftasi guoftasi, juokke gavpugi ja baikkai, gosa ješ boattemen læi.

2 De damditti celki son sigjidi: lagjo galle stuores læ, mutto lagjijægjek harvvak læk, rokkadallat damditti lagjo hærrast lagjijegjid lagjosis vuolgatet.

3 Vuolgget, gæč, mon vuolgatam din labban gumpi gasski.

